
БЕНТОНИТ ГИЛИ ВА СУВДА ЭРУВЧАН ПОЛИМЕРЛАР АСОСИДА 

БУРҒИЛОВЧИ ЭРИТМАЛАР ОЛИШ 

                                       

У.Х.Чўлиев, М.Р.Амонов, М.М.Амонова 

   

Бурғилаш эритмаларининг турлари ва уларнинг рецептуралари хилма-хиллиги, 

бир томондан, деярли ҳар қандай геологик ва термобарик шароитларда қудуқ қуриш 

ишларини муваффақиятли олиб бориш имконини берадиган ечимларнинг улкан 

мажмуини намоён этади. Бошқа томондан эса, бундай кўплаб вариантларнинг 

мавжудлиги гетероген тизимлар ичида, шунингдек, ювувчи агентнинг минераллар, 

сланетслар, қатлам сувлари, углеводородлар ҳамда геологик кесимнинг бошқа 

компонентлари билан ўзаро таъсирида кечадиган мураккаб физик-кимёвий 

жараёнлардан далолат беради. Айнан тоғ жинслари компонентлари билан ўзаро таъсир 

жараёнида бурғилашнинг авариясиз олиб борилишини, кейинчалик қудуқ 

мустаҳкамланишининг сифатини ва унинг узоқ муддат хизмат қилишини белгиловчи 

шароитлар юзага келади[1-2]. 

Асоратларнинг олдини олиш заруратидан келиб чиқиб, бурғилаш эритмаси 

турини танлашда унинг инертлигига асосланган ёндашув ишлаб чиқилган. Бундай 

ёндашувнинг оддий мисоллари сифатида нефтга тўйинган қатламни нефт асосидаги 

эритма билан очиш ёки тузли қатламларни тузга тўйинган суюқлик билан бурғилашни 

келтириш мумкин. Суюқликнинг солиштирма оғирлиги ёрдамида тоғ босимининг қайта 

тақсимланишини қисман мувозанатлаштириш мумкин, шунингдек, ҳарорат режимини 

сақлаш ҳам муҳим аҳамиятга эга. 

Ўрганилаётган криоген бурғилаш технологияси манфий ҳароратли бурғилаш 

эритмасидан фойдаланишга асосланган бўлиб, бу ҳам кўп йиллик музлаган тоғ 

жинсларидан ташкил топган интервалларни бурғилашда мазкур ёндашувга мос келади. 

Шунингдек, бошқа бир ёндашув ҳам мавжуд бўлиб, у қудуқ суюқлиги ва тоғ жинси 

ўртасидаги ўзаро таъсир жараёнларини бошқаришга асосланади. Бунда қудуқ 

деворларининг барқарорлигини бузишга олиб келувчи жараёнлар бартараф этилади, 

аксинча, уларнинг барқарорлигини оширувчи ўзаро таъсирлар шакллантирилиб, ишга 

туширилади. Манфий ҳароратларда ғовак суюқлиги фазавий ўтишга қодир бўлиб, бу эса 

тоғ жинслари массивининг қудуқ атрофидаги зонасининг мустаҳкамлик ва филтратсион 

хусусиятларига таъсир кўрсатади. 

Жадвалда  кўрсатилган маълумотлардан кўриниб турибдики, Na–КМЦ нинг 

нисбатига ва миқдорига боғлиқ ҳолда 5 – 10 % ли бурғиловчи эритмалар турли физик – 

кимёвий ва технологик хоссаларга эга. Шу билан бирга Na–КМЦ миқдори ошган сари 

бурғиловчи эритмада физик–кимёвий ва технологик кўрсаткичларнинг сувли ажратиш 

кўрсаткичидан ташқари ўсиши кузатилади. Буни шундан тушуниш мумкин: Na – КМЦ 

юқори молекуляр полимер. Шунингдек, КМЦ нисбати 2/98 дан 20/80 гача ўзгарганда, 

бурғиловчи эритмаларнинг зичлиги 0,8 – 0, 89 г/см3 доирасида, қовушқоқлик 22 – 144 

доирасида бўлади; 30 дақиқа давомида сувни ажратиш – 11.5 дан 4,0 см3/, СНС 56 -10 

мг/см3 гача пасаяди. Юқорида кўрсатилган рецептураларданэнг маъқули бу – таркибида 

Na – КМЦ ни 8 % дан то 14 % гача сақлаган ҳисобланади. Композиция таркибида 2 % 

дан то 6 % гача Na – КМЦ сақлаган 10 % ли бурғиловчи эритманинг қовушқоқлиги ва 

СНС лари нисбатлари паст бўлади, ҳамда бурғиловчи шламни тўлиқ ҳайдашни 

таъминлаш қобилиятига эга бўлмайди. Бундай концентрацияларда сувнинг ажралиши 

юқори бўлиб, бурғиловчи эритма қатламга киришнинг ошишига ва унинг сарфи ўсишга 

олиб келади. Композицияда Na – КМЦ миқдорининг 6 % дан 14 % гача ошганда, 

бурғиловчи эритманинг барча технологик кўрсаткичлари нормаллашади ва уларни 

қатлам босими аномал паст бўлган қатламдан ўтишда нефть – газ қудуқларини 

бурғилашда ишлатиш мумкин. Na – КМЦ миқдорининг кейинчалик ўсишида 14 % дан 



 

540 
 
 

юқори бўлганда, зичлик ва СНС ларнинг ўсишига сув ажратишнинг пасайишига 

қарамай, қовушқоқликнинг ўсиши, бурғилаш тезликнинг ва босими аномал паст бўлган 

қудуқларни бурғилашда унумдорликнинг пасайишига олиб келади.  

 

1 – жадвал  

Ишлаб чиқилган кимёвий реагентлар композицион таркибнинг оптимал 

рецептлари 

 

Ингредиентлар  

КХР – 1 

1 

КХР – 1 

2 

КХР – 1 

3 

КХР – 1 

4 

КХР – 1 

5 

масса бўйича ингредиентлар миқдори 

 

Бентонит гили  65,24 63,99 62,54 61,16 59,74 

Nа-КМЦ 13,04 12,69 12,40 12,12 11,84 

ГИПАН 13,04 12,69 12,40 12,12 11,84 

КМК     0,64 0,63 0,61 0,60 0,58 

  AЭ  8,0 10,0 12,0 14,0 16,0 

Умумий таркиби 100 100 100 100 100 

 

Бу маълумотлар бурғилаш шароитларига боғлиқ бўлган ҳолда ишлаб чиқилган 

рецептуралардан биттасини ёки бир нечтасини алмаштириши ҳақида далолат беради.  

 Жадвалда кўрсатилган маълумотларда КХР – 1 турга эга бўлган ишлаб чиқилган 

композицион кимёвий реагентларнинг оптимал таркиблари ва хоссалари келтирилган. 

Чунончи анионли КХР – 1 сирт активлигини маълум бўлган сульфанол ва ОП – 10 

реагентлар билан солиштириш бўйича кейинчалик ишлаб чиқилган кимёвий реагентлар 

композицион таркибларнинг эксплуатацион характеристикалари бўйича тадқиқотлар 

олиб борилди. Бунда КХР – 1 концентрацияси 0,1 % га тенг бўлгандаёқ сувнинг сирт 

таранглиги 2 марта пасайиши аниқланди. Сирт таранглигини пасайишини қобилияти 

бўйича КХР – 1 ОП – 10 реагентидан устун туради, лекин сульфанолга яқинроқ деб 

кўрсатиш мумкин. 

 КХР – 1 гилтупроқ ва қумоқ тупроқ эритмасидаги сирт таранглигининг ўзгариши 

бўйича адсорбцияни ўрганиб чиқиш шуни кўрсатадики, КХР – 1 концентрацияси ошган 

сари сирт таранглиги бир текисда пасаяди. Қумоқ тупроққа кўра КХР – 1 гилтупроқда 

кўпроқ адсорбцияланади, бу эса адсорбентнинг минералогик таркибига боғлиқ бўлиб, 

Ленмюрнинг мономолекуляр адсорбцион назарияси билан яхши мослашади, яни эриган 

модда адсорбент сиртининг барчасида эмас, балки унинг актив марказларида 

адсорбланади.  

КХР – 1 эритмаларнинг эмулсиялаш қобилиятини баҳолаш учун 10 – расмда 

кўрсатилган сирт таранглигининг изотермалари олинган. Тадқиқот натижаларидан 

ишонарли эмулсиялашни таъминлаш учун бензолга 1 % ли КХР – 1 дан қўшиш етарли 

деб хулоса чиқариш мумкин. Бунда эритманинг сирт таранглиги кескин пасаяди. 

